
Sigurður J. Vigfússon

Fundarstjóri

Anna Jensdóttir

1. Fundargerð seinasta fundar frá 22.10.2002.

Talsverðar mannabreytingar hafi orðið í hópnum síðan þá en engar athugasemdir hafa borist frá þeim sem sátu þann fund og fengu fundargerðina senda til yfirlestrar. Telst hún því samþykkt.

2. Kóðun hljóðritaðrar tónlistar.

A.J. greindi frá forsögu málsins. Meginverkefni hópsins á sínum tíma var að velja og finna kóða fyrir heiti sem nota á í flettigluggum í tilvonandi sýndargrunni fyrir tónlist.  AJ lagði áherslu á að kóðun í 008 og 048 kæmi á engan hátt í staðinn fyrir efnisorð í skráningu tónlistar, enda þótt mikil vinna væri eftir við samræmingu efnisorða í tónlist.  Skráningarráð samþykkti á fundum sínum 25. nóv. og 1. des. s.l.  reglur um lágmarkskóðun sem taka m.a. til skráningar á bókum, hljóðbókum, hljóðritum, myndböndum og mynddiskum. (Slíka lágmarkskóðun vantar enn fyrir nótur) Hvað lágmarkskóðun hljóðritaðrar tónlistar í 008 (sæti 18-19) og 048 sviðunum viðkemur var í þessum reglum vísað í kóðalistann sem tónlistarhópurinn vann á sínum tíma (sjá fyrri fundargerðir hópsins).

Aðalverkefni hópsins nú var því  að fara yfir, fínpússa og staðfesta ofangreinda kóðanotkun fyrir tónlistarefni í 008 og 048.
Farið var yfir kóðalista 4. fundar (sjá fylgiskjal 1) og  lista sem S.B. útbjó upp úr skjali sem haft var til hliðsjónar við yfirfærslu tónlistarefnis Borgarbókasafns úr Feng yfir í Gegni fyrr á þessu ári (sjá fylgiskjal 2).   Fram kom að Borgarbóksafn eitt safna hefur kóðað eldra tónlistarefni.

Kóðalisti 5. fundar fylgir hér í tveimur útgáfum eins og hann lítur út eftir talsverða yfirlegu fundarritara og fundarstjóra. Annars vegar með auðkenndum breytingum frá síðasta fundi (sjá fylgiskjal 3) og hinsvegar eins og listinn kæmi til með að líta út í stafrófsröð að samþykktum þeim efnisbreytingum (sjá fylgiskjal 4)  

A.J.og S.V.  mæla með uppsetningu fylgiskjals 4 en að fundarmenn einbeiti sér efnislega að fundarskjali 3 lesi það með gagnrýnisgleraugunum, beri saman við sín plögg  frá fundinum og láti svo vita ef þeim finnst eitthvað vanta, einhverju sé ofaukið eða ef þeir hafa einhverjar aðrar athugasemdir við fundargerðina eða kóðalistann. 

Á fundinum ræddi R.S. um að leyfa ekki aðra kóðun á tónlistarformum (008) en hér er mælt með en í sambandi við hljóðfæraskipunina (048) væri allt í lagi að kóða þrengra ef  ástæða þætti til þar sem yfirkóðar þar eru alltaf þeir sömu og gefa möguleika á endurtekningu. R.S. ætlar að spyrja Hildi Gunnlaugsdóttur nánar út í kóðana og hvort sé óhætt að búa til kóða sem ekki eru í Marc 21 eins og t.d. hafði verið stungið upp á með raftónlistina í 008. 

Eftir fundinn ræddi A.J. við H.G..
Hildur segir ekki hægt, eða amk ekki æskilegt að búa til nýja kóða sem ekki eru til fyrir í MARC 21.  Raftónlist flyst því í 048 að tillögu AJ.

3. Önnur mál.

Birting formgreina

· Hópurinn samþykkti að beina þeim tilmælum til gæða- og fagstjóra skráningar að sem fyrst verði unnið að því að formgreining tónlistarefnis/nýsigagna  (þ.e. nótur, hljóðrit, hljóðbækur, myndbönd, mynddiskar) birtist í almenningsaðgangi (öllum aðgangi) Gegnis. Það er t.d. nauðsynlegt að geta séð  strax, hvort um færslu fyrir nótur eða hljóðrit af sama titili er að ræða.
Greiniskráning. 
· Æskilegt er að stefna  að því að greiniskrá öll verk í heildarútgáfum /útgáfum á nótum erlendum sem íslenskum (og hljóðritum auðvitað líka). Hvað varðar ísl. hljóðrit þá er stefna Lbs í framtíðinni er að halda áfram að greiniskrá þau (langflest amk.), en jafnframt að titlar einstakra laga/verka  verði þá ekki settir í athugasemdir líka eins og áður var gert.
· Samræmd höfuð og efnisorð. Brýnt viðfangsefni fyrir tónlistarhóp, ákveðið að funda næst um þetta. 
Fundi slitið kl. 15:15

Ákveðið að halda næsta fund snemma á næsta ári 
Fylgiskjöl:


Fylgiskjal nr. 1  Kóðalisti 4. fundar


Fylgiskjal nr. 2  Kóðalisti v. yfirfærslu úr Feng

Fylgiskjal nr. 3. Kóðalisti 5. fundar með auðkenndum breytingum 

frá kóðalista 4. fundar



Fylgiskjal nr. 4  Kóðalisti 5. fundar í stafrófsröð (efnislega sami listi 

og fylgiskjal 3. en án auðkenndra breytinga)

